
UUM TERIMA TAJAAN OPTOM SEMPENA SUKUUM 2019 
 

 
 

UUM ONLINE: Universiti Utara Malaysia (UUM) telah menerima tajaan bernilai RM28,000 
daripada OPTOM Resources sempena Kejohanan Sukan UUM (SUKUUM) 2019 yang akan 
berlangsung pada 15 Mac ini. 
 
Penyerahan tajaan dalam bentuk barangan itu telah disampaikan Ketua Pegawai Eksekutif 
OPTOM Resources, Firdaus Abdul Razak kepada Naib Canselor, Prof. Dr. Ahmad Bashawir 
Abdul Ghani di Balai Tamu, baru-baru ini. 
 
Firdaus berkata, tajaan diberikan itu turut meliputi tajaan cermin mata, promosi dan pakaian 
untuk tetamu kehormat, petugas dan juga pemenang SUKUUM kelak. 
 



2

Menurutnya, pemilihan Pusat Sukan UUM untuk penajaan ini juga adalah sempena 
pembukaan cawangan pertama kedai cermin mata OPTOM di Kedah pada April nanti. 
 
“Sepanjang SUKUUM ini, OPTOM akan bersama-sama UUM untuk mempromosikan produk 
OPTOM Sport bersesuaian dengan kejohanan itu. 
 
“Pada masa sama, saya mensasarkan pembukaan 100 outlet OPTOM di seluruh negara dan 
akan memberi peluang kepada usahawan-usahawan di universiti yang ingin memulakan 
perniagaan untuk terlibat sama,” katanya. 
 
Beliau turut menyerahkan piala tajaan kepada Naib Canselor pada petang itu. 

